
GOUVÈNÈ CUOMO ANONSE $63 MILYON DOLA POU BATI PLIZYÈ MILYE INITE LOJMAN POU MOUN KI 

ZANZABRI YO AK KREYE PLIS KOMINOTE PWOGRESIF TOUPATOU NAN ETA 

 

Komisyonè OTDA te prezante pwen esansyèl nan Pwopozisyon Bidjè a ki ta ogmante finansman ak 

Bati 1,030 Inite Lojman pou moun ki zanzabri yo  

 

Gouvènè Andrew M. Cuomo jodia te prezante finansman kapital adisyonèl nan Bidjè Egzekitif 2014-15 

pou fè kominote yo toupatou nan eta vin pi pwogresif nan ankouraje kreyasyon sipò lojman pou moun ki 

resevwa asistans piblik ak fanmi ki gen revni fèb yo. Pwopozisyon nan Bidjè Egzekitif la ogmante 

finansman de $30 milyon dola ki te adopte nan Bidjè Egzekitif 2013-14 a $63 milyon pou Pwogram 

Asistans ak Lojman pou moun ki sanzabri yo (HHAP), sa ki administre pa Biwo Asistans Tanporè Enfimite 

nan Eta New York (OTDA). 

 

Nou atann pou finansman sipòte kreyasyon apeprè 1,030 nouvo inite lojman pou fanmi ki sanzabri yo ak 

moun endividyèl, avèk yon konsantrasyon sou lojman pèmanan pou moun yo kap viv aktyèlman nan 

abri. Eta New York, atravè HHAP, te nan avangad pou rekonèt valè nan bay sipò lojman pou fanmi ak 

moun ki sanzabri yo. 

 

“Bay popilasyon New York ki sanzabri yo yon kote estab pou yo rete ak zouti pou yo satisfè bezwen 

debaz esansyèl yo nan ede transfòme radikalman lavi yo nan pi bon fason,” Gouvènè Cuomo te deklare. 

“Administrasyon mwen an ap travay aktivman pou elaji kapasite Eta pou satisfè bezwen popilasyon 

vilnerab sa ak sipòte pwojè lojman esansyèl sa yo. Plis pase defwa kantite finansman HHAP se jis yon 

fason kote nap amelyore kominote yo ki an difikilte ak ede diminye nan kantite moun ki sanzabri nan 

New York.” 

 

Komisyonè OTDA Kristin M. Proud te prezante finansman adisyonèl HHAP jodia nan Odyans Piblik 

Toulede Chanm Lejislatif yo sou Pwopozisyon Bidjè Egzekitif 2014-15 lan. 

 

“Gouvènè Cuomo te pran yon gwo angajman pou l lite kont pwoblèm sanzabri ak rekonèt ke lojman 

makònnen avèk sèvis sipò se yon enstriman pou ede moun yo avanse nan direksyon pou yo vini 

otonòm,” Komisyonè Proud te deklare. “Atravè HHAP, Eta New York ap ede devlope lojman ki abòdab 

pou rezidan yo ki pi vilnerab nan New York, pandan lap patisipe nan revitalizasyon kominote, kreye djòb 

ak, pi enpòtan ankò, kreye opòtinite pou estabilize ak amelyore lavi yo.” 

 

HHAP ap satisfè yon bezwen reyèl nan New York. Pou fè sa, l ap ofri finansman pou devlope lojman pou 

popilasyon ki gen yon seri bezwen patikilye. Depi kòmansman pwogram nan, li te ede nan devlopman 

lojman pou fanmi yo, adolesan yo, moun ki nan pwosesis gerizon, moun ki gen maladi mantal, moun k 

ap viv avèk VIH/SIDA, moun ki fèk sòti nan prizon ak veteran yo.  

 

Pandan twazan ki sot pase yo, plis pase 1,500 inite lojman te fini, e apeprè 2,000 inite adisyonèl nan 

devlopman, avèk sipò finansman HHAP. 

 

HHAP egalman esansyèl nan mobilize lòt resous piblik ak prive, sa ki souvan afekte an kolaborasyon avèk 

lòt ajans eta yo pou kreye pwojè lojman miks ki pi dirab ak pi entegre. 

